Nafarroako Parlamentuko Mahaiak, 2009ko ekainaren 1ean egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea María Luisa Mangado Cortes andreak aurkeztutako galdera, jakiteko ea Hezkuntzako kontseilaria bat datorren NUPen medikuntzako ikasketak jartzeko beharrarekin.

2. Nafarroako Parlamentuko Aldizkari Ofizialean argitara dadin agintzea.

3. Hezkuntza Batzordean izapidetzea.

Iruñean, 2009ko ekainaren 1ean

Lehendakaria: Elena Torres Miranda

GALDERAREN TESTUA

Nafarroa Bai parlamentu-taldeko foru parlamentari Mª Luisa Mangado Cortesek, Legebiltzarreko Erregelamenduan ezarritakoaren babesean, ondoko galdera aurkeztu du, Nafarroako Gobernuko Hezkuntza kontseilari Carlos Pérez-Nievas jaunak Batzordean ahoz erantzun dezan:

Nafarroako Parlamentuak mozio bat onetsi zuen, zeinaren bidez Nafarroako Gobernua premiatzen baitzen azter zezan medikuntza ikasketak jartzea Nafarroako Unibertsitate Publikoan. Aipatu unibertsitateak beharrezkoak ziren azterketak eginarazi zituen, eta bere garaian aurkeztu zituen Hezkuntza Batzordean. Azterlan horietan aipatzen ziren titulazio hori ezartzeko beharra, dauden baliabideak eta beharrezkoak diren langileak eta instalazioak, bai eta ezarpenak izanen lukeen kostu ekonomikoa ere.

Bere garaian, Osasun kontseilariak ikasketa horiek ezartzearen aldeko iritzia agertu zuen; aldiz, maiatzaren 25ean adierazi zuen hedabide batean “pentsaezina iruditzen zaiola Nafarroako Unibertsitate Publikoan medikuntza ikasketak ezartzea”.

Hori dela-eta, parlamentari honek hauxe jakin nahi du:

Hezkuntza kontseilari bat al dator NUPen medikuntzako ikasketak jartzeko beharrarekin, Parlamentuko gehiengoak agertu bezala, bai eta Nafarroako Unibetsitate Publikoak eginiko azterlanarekin ere?

Iruñean, 2009ko maiatzaren 26an

Foru parlamentaria: M.ª Luisa Mangado Cortes

